
ᑐᓴᒐᒃᓴᖅ 
ᐊᕐᕌᒎᑉ ᕿᑎᐊᓂ ᓯᕗᓕᖅᑎᓂᒃ ᖃᐅᔨᓴᕐᓂᖅ ᓄᕕᐱᕆᒥᐅᓂᐊᖅᐳᖅ  

ᐃᖃᓗᐃᑦ, ᓄᓇᕗᑦ (ᔪᓂ 25, 2001) - ᑲᑎᒪᔩᑦ ᒪᓕᒐᓕᐅᖅᑎᒃᑯᓐᓂ ᓄᓇᕗᒥ ᐃᓱᒪᓕᐅᕈᑎᖃᖅᓯᒪᓕᖅᐳᑦ ᐊᕐᕌᒎᑉ 
ᕿᑎᖓᓂ ᓯᕗᓕᖅᑎᓂᒃ ᖃᐅᔨᓴᕐᓂᐊᕐᓂᕐᒧᑦ ᐊᐅᓚᑦᓯᔨᖏᓐᓂᒃ ᒥᓂᔅᑕᓂᒃ ᓄᕕᐱᕆ 15 ᐊᒻᒪᓗ 16-ᖑᓕᖅᐸᑦ 
ᐊᕐᕌᒍᒥ ᑕᒡᕙᓂ ᐊᑐᖅᑕᑦᑎᓐᓂ. 

ᔫᓂ 1999 -ᒥ, ᑲᑎᒪᔨᓕᒫᑦ ᑲᑎᒪᔨᖏᑦ ᑐᓴᖅᑎᑦᓯᓚᐅᖅᓯᒪᖕᒪᑕ ᖃᒪᓂᑦᑐᐊᒥ ᑲᑎᒪᔭᖅᑐᖅᓯᒪᓪᓗᑎᒃ ᑕᐃᒪᓐᓇ 
ᖃᐅᔨᓴᕐᓂᐊᕐᓂᕋᖅᓯᒪᓪᓗᑎᒃ ᒐᕙᒪᒃᑯᑦ ᐊᐅᓚᑦᓯᔨᖏᓐᓂᒃ ᐊᕐᕌᒍᖅ ᐊᑕᐅᓯᖅ ᐊᓂᒍᖅᓯᒪᓕᑐᐊᖅᐸᑦ. 

ᔫᐱ ᓄᑕᕋᖅ, ᒪᓕᒐᓕᐅᖅᑎ ᑐᓄᓂᕐᒥᐅᓄᑦ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᓕᒫᑦ ᑲᑎᒪᔨᖏᓐᓄᑦ ᐅᖃᓚᐅᖅᐳᖅ, 
"ᑕᐃᒪᓐᓇ ᖃᐅᔨᓴᕐᓂᖅ ᓇᓗᓇᐃᔭᐃᒍᑕᐅᓯᒪᕗᖅ ᑕᒪᕐᒥᒃ ᑲᑎᒪᔩᑦ ᓵᑕᐅᔪᒃᓴᐅᑎᖃᑦᓯᐊᖁᓪᓗᒋᑦ ᐱᓕᕆᐊᕆᔭᒥᖕᓂᒃ 
ᒐᕙᒪᒃᑯᓐᓂᒃ." 

ᑕᓪᓕᒪᖓᓂ ᑲᑎᒪᕐᔪᐊᕐᓇᐅᓂᐊᖅᑐᒥ ᒪᓕᒐᓕᐅᖅᑎᒃᑯᑦ ᐱᒋᐊᕐᓂᐊᖅᐳᑦ ᓄᕕᐱᕆ 14-ᖑᓕᖅᐸᑦ. ᓯᕗᓕᖅᑎᓪᓗ 
ᖃᐅᔨᓴᖅᑕᐅᓂᐊᖅᐳᑦ ᑲᑎᒪᕕᐅᑉ ᐃᓗᐊᓂ ᑲᑎᒪᕐᔪᐊᕐᓇᐅᑎᓪᓗᒍ. ᑭᒃᑯᑐᐃᓐᓇᕐᓄᓪᓗ ᑐᓵᔭᐅᔪᓐᓇᕐᓂᐊᖅᓱᑎᒃ 
ᒪᑐᐃᖔᖅᑎᑕᐅᓗᑎᒃ. 

ᖃᓄᐃᓕᐅᕐᓂᐊᕐᓂᖏᑦ ᐃᓕᖁᓯᕆᓂᐊᖅᑕᖏᓪᓗ ᖃᐅᔨᓴᕐᓂᐅᑉ ᐊᐅᓚᑦᓯᔨᓂᒃ ᑐᓴᖅᑎᑕᐅᒍᑕᐅᓂᐊᖅᐳᖅ 
ᑲᑎᒪᕐᔪᐊᕆᐊᓚᐅᖏᓐᓂᖏᓐᓂ ᒪᓕᒐᓕᐅᖅᑎᑦ. 

ᑐᑭᓯᒋᐊᒃᑲᓐᓂᕈᒪᔪᑦ ᖃᐅᔨᒋᐊᕈᓐᓇᖅᐳᑦ: 

ᔮᓐ ᑯᐊᒃᒧᑦ 
ᐊᓪᓚᒃᑎ ᒪᓕᒐᓕᐅᖅᑎᒃᑯᓐᓂ ᓄᓇᕗᑦ  
ᐅᖃᓘᑖ: 867 975  000  
ᓱᑲᔪᒃᑯᑦ: 867 975 5190 

 


